PML.nr.97/2016

NE EMER TE POPULLIT

GJYKATA SUPREME E KOSOVES-kolegji i pérbéré nga gjyqgtarét: Avdi Dinaj,
kryetar, Emine Mustafa dhe Nebojsha Boricig, anétaré, me pjesémarrjen e
bashképunétores profesionale Qefsere Berisha, procesmbajtése, né céshtjen penale kundér
té dénuarit 1. H. nga Gjilani, pér shkak té veprés penale hegja ose démtimi i vulave zyrtare
nga neni 322 par.l t&¢ KPK, duke vendosur pérkitazi me kérkesén pér mbrojtjen e
ligishmérisé e paragitur nga i dénuari kundér aktgjykimit té Gjykatés Themelore Gjilan
P.nr.936/2012 daté 02.03.2014, dhe aktgjykimit té Gjykatés sé Apelit t& Kosovés
PAl.nr.765/2014 daté 26.11.2015, né seancén e kolegjit t¢ mbajtur mé 28.04.2016, mori
kété:

AKTGAQYKIM

Refuzohet si e pabazuar kérkesa pér mbrojtjen e ligjshmérisé e t€ dénuarit 1. H.,
paragitur kundér aktgjykimit t€ Gjykatés Themelore Gjilan P.nr.936/2012 daté
02.03.2014, dhe aktgjykimit t& Gjykatés sé Apelit t& Kosovés PAL.nr.765/2014 daté
26.11.2015.

Arsyetimi

Me aktgjykimin e Gjykatés Themelore Gjilan P.nr.936/2012 daté 02.03.2014, i
dénuari I. H., éshté shpallur fajtor pér shkak té veprés penale hegja apo démtimi i vulave
zyrtare nga neni 322 par.l t&¢ KPK, dhe pér kété vepér i éshté shgiptuar dénimi me kusht
ashtu gé gjykata i ka pércaktuar dénimin me burgim né kohézgjatje prej 6 (gjashté)
muajsh, i cili dénim nuk do té ekzekutohet nése né afat prej 1 (njé) viti nuk kryen vepér

tjetér penale, e né té kundértén ai do té revokohet. E ka detyruar q€ t’i paguajé shpenzimet
e procedurés penale sipas llogarisé pérfundimtare té gjykatés si dhe paushallin gjygésor

né lartési prej 20 €, t€ gjitha n€ afat prej 15 dit€sh pas plotfuqishmérisé sé€ aktgjykimit.

Ky aktgjykim éshté vértetuar me aktgjykimin e Gjykatés sé Apelit € Kosovés
PAL.nr.765/2014 daté 26.11.2015.

Kundér kétyre aktgjykimeve, kérkesé pér mbrojtjen e ligishmérisé ka paraqgitur i
dénuari I. H., pér shkak t& shkeljeve esenciale té dispozitave t€ procedurés penale dhe
shkeljes sé ligjit penal, me propozim gé aktgjykimet e kundérshtuara té anulohen dhe
¢€shtja t’1 kthehet gjykatés s¢ shkallés s& par€ pér rigiykim ose t€ ndryshohen ashtu qé€ i

njéjti té lirohet nga akuza.

Prokurori i Shtetit t¢ Kosovés, me parashtresén KMLP.1I.nr.67/2016 daté
13.04.2016, ka dhéné pérgjigien né kérkesén pér mbrojtjen e ligjshmérisé duke propozuar

gé kérkesa té refuzohet si e pabazuar.

Gjykata Supreme e Kosovés, né seancén e kolegjit pasi shqyrtoi té gjitha shkresat
e Céshtjes né kuptim me dispozitén e nenit 435 par.l dhe 436 par.l t¢ KPPK, vlerésoi

pretendimet nga kérkesa pér mbrojtjen e ligjshmérisé dhe konstatoi:
Kérkesa pér mbrojtjen e ligishmérisé nuk éshté e bazuar.

Né Kkérkesé i dénuari edhe pse nuk i ka precizuar bazat juridike té Kkétij mjeti
juridik, nga referati i saj rezulton se aktgjykimet kundérshtohen pér shkak té shkeljes
esenciale té dispozitave té procedurés penale sepse aktgjykimi éshté né kundérshtim me
pérmbajtjen e procesverbaleve dhe shkresave té céshtjes. Po ashtu theksohet se gjykata e
shkallés sé paré ka gené e njéanshme, pér faktin se éshté béré ndryshimi-korrigjimi i
mbrojtjes sé té tij t¢ dhéné né proceduré dhe sic precizohet né kérkesé ‘ndoshta jané
hequr edhe provat nga shkresat e céshtjes”. Gjykata Supreme e Kosowvés, vieréson si té
pabazuara pretendimet e mésipérme sepse jané té pagarta megé nuk mund té kuptohet se
ku konkretisht géndrojné ato shkelje.

Aktgjykimi i shkallés sé paré nuk ka pagartési né dispozitiv dhe né arsyetim, t€ dy

aktgjykimet jané té garta, né té jané dhéné arsye té garta pérkitazi me rrjedhjen e ngjarjes,

motivin dhe dashjen e t& dénuarit pér t& kryer veprén penale pér té cilén éshté shpallur
fajtoré.

Nga shkresat e céshtjes rezulton se i dénuari I. H. éshté shpallur fajtoré dhe
dénuar, pér shkak té veprés penale hegja ose démtimi i vulave zyrtare nga neni 322 par.1l
& KPK.

Vendimin e saj gjykata e shkallés sé paré e bazon né provat e administruara né
shgyrtimin gjygésor né rradhé té paré deponimin e té dénuarit 1. H. i cili nuk e ka mohuar
faktin se e ka hequr vulen —bllombén e vendosur nga personat e autorizuar, si dhe nga
prova tjera sic jané deponimi i déshmitares N. K. pérfagésuesja e Kompanisé
“Hidromorava” dhe prova tjera materiale, vérejtja para shkycjes e dérguar té dénuarit e
datés 07.06.2012, procesverbali mbi inspektim té cilin e ka firmosur edhe vet i démtuari
me rastin e Vvénies sé bllombés-vulés me numér 37 nga komisioni i té démtuarés mé
05.07.2012 si dhe procesverbalin mbi inspektimin e béré me datén 24.10.2012 kur éshté
konstatuar démtimi i vulés zyrtare. Pra, té gjitha koté prova né ményré té padyshimté jané
né pérputhje té ploté edhe me mbrojtjen e té dénuarit 1., i cili asnjéheré nuk e ka mohuar
ekzistimin e borxhit ndaj té démtuarés si dhe faktin se e ka hequr bllombén e vendosur
paraprakisht nga e démtuara. Prandaj konkludimet e dy gjykatave lidhur me zhvillimin e

ngjarjes dhe cilésimin juridik té veprés penale éshté i drejt.

Pjesa tjetér e kérkesés ka té béje me shkeljen e ligjit penal né dém té dénuarit e
cila shkelje konsiston né até se ai nuk ka kryer veprén penale pér t& cilén éshté shpallur
fajtoré dhe gjykuar. Né kérkesé i dénuari potencon se Kkjo vepér penale i éshté montuar
nga motivet e hakmarrjes, pér faktin se i njéjti ujin e shpenzuar e kishte paguar né formé
té paushallit dhe késhtu éshté ngarkuar me dyfishin e ¢mimit té ujit. Sipas pretendimeve
né kérkesé kétu kemi t& béjmé me raportin civilo juridik megé ky kontest do té duhej té
zgjidhej me marréveshje né mes té paléve, e jo né procedurén penale sic ka ndodhur né
rastin konkret. Theksohet se kompania “Hidro Morava” nga Gjilani nuk &sht€ institucion i
autorizuar pér dhénien e shenjave zyrtare, prandaj né veprimet e tij fare nuk géndrojné
elementet e veprés penale pér té cilén éshté shpallur fajtor,qé i pérket gjendjes faktike pér
¢faré nuk mund té ushtrohet ky mjet juridik.



Megjithaté, kjo Gjykaté vleréson se si¢c edhe u elaborua mé lart, me asnjé prové té
administruar nuk vihet né dyshim pérgjegjésia penale e té dénuarit pérkitazi me veprén
penale pér té cilén éshté shpallur fajtoré dhe gjykuar, sic drejté kané konkluduar té dy
gjykatat pér cfaré kané dhéné arsye té plota té cilat si t& drejta dhe té ligjshme i pranon

edhe kjo gjykatg.

Ndérsa, pér sa i pérket faktit lidhur me statusin-autorizimet e kompanisé ‘“Hidro
Morava”, kjo gjykaté vleréson se kjo kompani &sht€ i vetmi institucion 1 autorizuar me
ligj pér ofrimin e shérbimeve pér furnizimin e ujit dhe, ushtron kontroll mbi pajisjet e
veta, né rastin konkret njehsorit pér matjen e ujit t€ shpenzuar dhe se kétu kemi té béjmé
me Ndérmarrje Publike Rajonale t& Ujitjes sic éshté pércaktuar me nenin 23 té Ligjit pér
ndryshimin dhe plotésimin e ligjit mbi ndérmarrjet Publike nr. 04/L-111 daté 20 prill
2012 ndérmarrje kjo e cila e ka statusin e personit juridik ashtu sic éshté paraparé nga
dispozita e nenit 107 par.4 t& KPK, (120 par.6 t&¢ KPK té aplikueshém).

Nga arsyet e larté cekura kérkesa pér mbrojtjen e ligjshmérisé éshté refuzuar si e
pa bazuar dhe né pajtim me dispozitén e nenit 437 t&¢ KPPK, u vendos si né dispozitiv té
kétij aktgjykimi.

GJYKATA SURPEME E KOSOVES NE PRISHTINE
PML.nr.97/2016 daté 28.04.2016

Procesmbajtése, Kryetar i kolegjtt,
Qefsere Berisha Avdi Dingj



